Аудиалдар 

Аудиалдар ақпаратты есту мүшесі арқылы қабылдайды. Бұл өте сирек кездесетін жандар. Олардың есте сақтау қабілеті мен есту мүмкіндігі өте жақсы дамыған. Және әңгімелесушісімен міндетті түрде бетпе-бет жүздесуді қажетсінбейді. Сөйлеген сайын жадырай түседі. Сіздің айтып бергеніңізді сөзбе сөз қайталап беру мүмкіндігі де бар.

Еш уақытта олардың сөзін бөлуге болмайды. Бөлген жағдайда сізбен екінші рет сөйлеспей қояды. Сырт көзге аудиалдар қырсық, еш өзгермейтін адам болып көрінуі мүмкін. Бірақ бұл жалған ақпарат, себебі аудиалдар өте мейірімді келеді. Кез келген уақытта тыңдап, кеңесін айтады.

Аудиалдар әлемі музыка мен ырғақтан, мелодиядан тұрады. Оған барлық тақырып қызықты. Адамдармен сөйлесу үшін себеп іздейді. Аудиалдардан тамаша дәріскер, музыкант және психолог шығады.

Орындыққа түзу, аз алдыға еңкейіңкіреп отырады. Терең тыныс алып үйренгендіктен, кеуде жасушалары жақсы дамыған.

Әрі бұл типке жататын адамдар белгілі бір аспапқа икемді болады. Оларға сүйікті әндері жазылған диск немесе сүйікті әншісінің әнжинағын, MP3-плеер әперіп немесе караокеге апарсаңыз, сізге алғыстан өзге айтары болмайды. Оған қоса, шытырман оқиғаға толы кітап берсеңіз, қуанары сөзсіз.

Жиі айтатын сөздері:

- менің не айтатынымды тыңдаңызшы,

- сіздің даусыңызды естігенім үшін қуаныштымын,

- бұл дыбыс менің жыныма тиеді,

- былайынша жаман ұсыныс емес,

- ол бұл сөзімен не айтқысы келді екен.

Диалог кезінде әңгімелесушісінің аузына құлағын тосады. Аудиал досыңызды қуантқыңыз келсе, тыңдайтын жақсы әуендер сыйлаңыз.

Визуалдар

Визуалдар айналасында жүзеге асып жатқан құбылыстарға терең үңіліп, ақпаратты көздері арқылы қабылдайды.

Олар көз алдына картинаны елестетіп, оны сипаттап бере алады. Әңгімені де жақсы айтады. Визуалды жүйенің арқасында шексіз армандап, жаңа дүниелерді ойлап табуға болады. Олар барлығын да өте жақсы ұйымдастырады. Қызметкерлер арасында жұмысты теңдей бөледі. Визуалдарға бір нәрсені түсіндіру үшін сурет, графика, кесте ұсынған абзал. Осылайша ақпаратты жылдам әрі жақсы түсінеді. Олар ара-қашықтық пен заттың қай жерде тұрғанын қолы арқылы көрсетеді.

Оларға дауыс көтеріп, «жоқ» деген сөзді айтуға болмайды.

Визуалдар үшін барлығының әдемі болуы маңызды. Үстіне ыңғайсыз болса да, көпшіліктің көңілінен шығатын киім киюді ұнатады. Бұл үнемі осылай жасайды деген сөз емес. Бар болғаны адамның сыртқы көрінісін жақсы бағалайтындығы. Мұнымен қатар визуалдарды жуылмаған, мыжылған киімде көруіңіз мүмкін емес. Визуалдар үшін көз бен құлақ бір мүше. Дауыстары жарқын, көзқарастары айқын болады.

Әңгіме барысында визуалдар көзге қарайды және қарсы алдында отырған адамнан соны талап етеді. Визуалдар денесіне өзге біреудің қолы тигенін, құшақтағанын ұнатпайды. Кейде сабақ айтып тұрып төбеге қарауы мүмкін.

Бұл типке жататын адамдар табиғаттың, комикстің суретін салады немесе қиялына ерік береді. Олар –шығармашылықтың, өнердің адамы. Оларға сурет құралдарын, кино көретін үлкен экран, фотоаппарат, видеокамера берсеңіз болады.

Ерекшелігі:

- мүсіні арық,

- бойын тік ұстайды,

- ерні жіңішке,

- даусы жарқын шығады.

Әңгімелесушісін көретіндей дистанцияда тұрады.

Жиі айтатын сөздері:

- мен көріп тұрмын,

- анаған қарашы,

- мына жерден жақсы көрінеді,

- өзіңіз көріп тұрғаныңыздай.

Визуалдар көргенін есте сақтайды.

Кинестетиктер

Кинестетиктер қоршаған ортаны ерекше сезініп, ақпаратты қимыл-қозғалыс, құшақтау арқылы қабылдайды. Олар еш уақытта сезімін жасыра алмайды. Қойылған сұраққа қысқа да, нұсқа жауап береді.

Шешімді сезімдеріне сүйене отырып қабылдайды

Кинестетиктер ыңғайсыз киімді мүлдем кимейді, барынша жайлылықты, тақырыптарды қызу талқылайтын пікір-таластарды ұнатады. Әңгіме барысында қолыңыздан ұстап, жағдайыңызды сұрайды. Жанында тұратын адамға өте жақын тұрады.

Жан дүниесіне тек «таңдаулы» адамдарды ғана кіргізеді. Кез келген нәрсені қолмен ұстап, иісін иіскеп, қозғалтып барып таниды.

Жоғарыда айтылғандар кинестетиктер қозғалғыш адам екенін емес, ақпаратты қабылдау объектісі – дене екенін білдіреді.

Бір нәрсені өздері жасап көрмейінше, түсінбейді. Жоспар, арман, мақсат сынды сөздерді мүлдем ойға алмайды. Олар үшін тек сезім маңызды рөл ойнайды.

Бұл типке жататын адамдарға хош иісті майшамдар, сазбалшықтан, қолдан жасалған бұйымдарды сыйлаған дұрыс. Массаж, шаш сәндеу, фитнес залына алып барсаңыз да болады.

Жиі айтатын сөздері:

- қарым-қатынасқа түсу,

- мен сеземін,

- бір нәрсені ұстап алу,

- қол ұстасып,

- өзіңді бақылау,

- сабыр сақтаңыз,

- біз мәселенің шешімін табуға аз қалдық

ектептегі білім алу үрдісі бұл – оқушының ұсынылған ақпаратты қабылдау және игеру процесі. Ақпаратты қабылдау және өңдеу сипаттамасына байланысты адамдарды төрт санатқа бөлуге болады:
Визуал — ақпартты көру арқылы жете қабылдайтын адамдар. Оларды оқыту стилі визуалды.
Аудиал — ақпаратты есту арқылы жете қабылдайтын адамдар. Оларды оқыту стилі аудиал.
Кинестетик — ақпаратты сезім (және т.б. иісі, сенсорлық,) арқылы мен қозғалыстардың көмегімен қабылдайтын адамдар; Оларды оқыту стилі кинестетикалық яғни ұстап немесе сипап сезу, қимыл-қозғалысты.
Дискрет (дигитал) — олар ақпаратты сандар, символдар, логикалық дәлелдерді пайдаланып, логикалық түсіну негізінде қабылдайды; Ақпараттың мазмұнына, мағынасына, қызметіне мән береді. Сөйлеу барысында «зерттелгендей», «қисынды», «білемін», «қызық» деген фразаларды көп қолданады. Бұл санаттағы адамдар өте сирек кездеседі. (әсіресе бастауыш, орта буындарда байқала бермейді).
Баланың ақпаратты қабылдау және өңдеу сипаты мұғалімге не үшін қажет? Сабақ барысында мұғалім қабылдауы мүмкін арналарды пайдалана отырып, балаларға ақпарат бере алады: көру, есту және кинестетикалық арналарын ескеріп жаңа материалды меңгеруге мүмкіндік жасайды.
Мұғалім оқушының санатын жақсы білетін болса, ол онымен қарым-қатынас жасауы да оңай болады. Көп мәселелер түсінікті бола бастайды: яғни оқушының іс-әрекет тәртібі, ескерту мен мадақтауды қалай қолданатындығы жөнінде мұғалім өз дағдысын қалыптастыра алады. Жалпы бұл типтік еркшеліктерді нақты анықтайтын әдістеме жете қарастырылмаған. Сондықтан бұл санаттарды анықтауда мұғалімнің оқушы іс-әрекетін, сөздік –вербалдық ойлауын бақылау көмектеседі.
Қабылдау және ақпаратты өңдеу ерекшелігі бойынша бақылау кезінде оқушыларды қалай тануға болатындығы жөнінде қысқаша нұсқау:
Міндетті түрде неге назар аудару қажет?
Сөздік қорына мән беріңіз:
Визуалдар сөздік қорында зат есімдік, сын есімдік және етістікті сөйлемдерді байланыстырады (көріп кеткеніміздей, бақылап көргендей, бірінші көргенде, көріп тұрғандай, қараңыздар т.с.с.). Визуалдар сөйлегенде жестерді көп пайдаланады. Ойы мен сезімін суреттеп сипаттау арқылы жеткізеді. Тапсырма берген кезде көзін жоғарыға бағыттап немесе жұмып елестетуге бейім болады. Көптен көрмеген адамды түріне қарап бірден тани алады.
Аудиалдар есту арқылы қабылдау сөздерін қолданады. (дауысқа мән берейік, тыңдаңыздар, талқылайық, дауыстарың кедергі жасап жатыр, ұсыныз айтайық, тыныш отырыңдаршы, қатты дауыс естілді, жағымды дыбыс шығып жатыр т.с.с.) аудиалдар жаңа танысқан адамның түрін ұмытып қалады, дегенмен дауысын естігенде есіне түсіре алады. Аудиалдар сөйлегенде эмоциялық бояулар айқын байқалады.
Кинестетиктер негізінен сезім немесе қозғалысын сипаттау сөздерін қамтиды: (ұстап көрейікші, жұмсақ, жылы, құшақтасам бола ма, сеземін, ойын сезіп тұрмын, жағымды иіс т.с.с.). кинестетиктер өз ойын іс-әрекеттегі сезімімен немесе физикалық сезінумен байланыстырады. Кинестетиктерге адамдарды қарым-қатынастағы сезімдері бойынша есте сақтайды.
Зейін ерекшеліктері:
Аудиалдар дыбыстарға, дауысқа тез алаңдайды. Әңгімелесушімен арақашықтықты қалыпты жақынырақ ұстап тек диалогқа түсушінің көзіне тіке қарап сөзіне, әңгімесіне ғана мән береді. Адаммен жанасудан қорғанады. Өте көп сөйлеп кетеді, кейде мағынасы жоқ сұрақтар қояды.
Визуалдарға шу мүлдем әсер етпейді. Бұл адамдар қарым-қатынаста арақашықтығын алысырақ ұстайды. Өйткені әңгімелесушінің тек сөзіне емес сырт келбетіне, киіміне, бет әлпетіндегі өзгерістерге де мән береді. Адаммен жанасуды ұнатпайды. Әңгімелесушіден төмен рөлді ұстанбауға тырысады.
Ал кинестетиктердің зейінін шоғырландыру өте қиын, сондықтан олардың назарына кез-келген нәрсе кедергі жасайды. Кинестетиктер адамдармен өзара диалогқа түскенде әңгімелесуші адамның көңіл-күйіне мән бере отырып, адамға денелік жанасуды, ұстап тұруды, құшақтап тұруды қалайды. Стресстік жағдайлардан бар кінәны өзіне жүктеу арқылы шығады.
Оқушы көзінің бағытын бақылаңыз:
Сұрақ қойғанда, жауап бергенде, сөйлегенде немесе оқушы ойланғанда визуалдардың көзі жоғары қарайды. Аудиалдардың көзі тіке ортаға немес екі құлаққа бағытталады. Ал кинестетиктердің көзі төменге қарай бағытталады.
Жады ерекшеліктері
Визуалдар көргенін есте жақсы суреттік образдар арқылы сақтайды.
Аудиалдар талданған мәліметті есту арқылы есте жақсы сақтайды.
Кинестетик жалпы әсер мен сезімді, қозғалысты есінде жақсы сақтайды.
Ал мұғалімдер қаншалықты өзінің күнделікті қызметінде оқушылардың әр түрлі есте сақтауға мүмкіндіктерін бақылай алады. Мысалы үй тапсырмасын бергенде визуалдар дәптерге немесе күнделікке жазып алады, немесе суретке түсіріп алады. Ал аудиалдар тындап алады, сынып шуы кедергі жасап дұрыс естімегенде жағдайда жеке келіп сұрайды немесе сыныптасынан сұрайды. Ал кинестетиктер сөмкесінен кітапты алып, тапсырма берілген бетті ашып, белгілеп, нақтылап белгі қояды.
Оқушыны үзілісте қалай бақылауға болады?
Визуалдар сыныпта қалып оңаша тыныш ортада өзінің көрнекі -образдық қабілетін тыныштандырады. Болмаса дәлізге шығып сырттай бақылағанды немесе қабырғаға жабыстырылған стенд, хабарламаларды қарайды.
Аудиалдар үзілісте басқа оқушылармен әңгімелесуге, ой бөлісуге талпынады.
Ал кинестетиктер үзілісті қозғалысқа, сергітуге бағыттайды.
Мамандардың айтуынша:
Визуалдардан тапсырманы жылдам орындап шешуін талап ету қажет;
Аудиалдардан естіген материалды дер кезінде қайталап айтқызу керек;
Ал кинестетиктерге ерекше қарым-қатынас қажет етеді. Сондықтан мұғалім тарапынан ұзақ уақыт күту пен шыдамдылық қажет.
Сабақ кезінде немесе үй тапсырмасын орындау кезінде мұғалім ескерілу қажет:
Визуалдар айналасында жүзеге асып жатқан құбылыстарға терең үңіліп, ақпаратты көздері арқылы қабылдайды. Олар көз алдына бейнені елестетіп, оны сипаттап бере алады. Әңгімені де жақсы айтады. Визуалды жүйенің арқасында шексіз армандап, жаңа дүниелерді ойлап табуға бейім. Олар барлығын да өте жақсы ұйымдастырады. Визуалдарға материалды түсіндіру немесе бекіту үшін сурет, графика, кесте т.б. ұсынған абзал. Осылайша ақпаратты жылдам әрі жақсы түсінеді және ұзақ мерзімге есте сақтайды.
Аудиалдар ақпаратты есту мүшесі арқылы қабылдайтындығын ескеру барысында мұғалімнің баяндауы, дауыс екпіні мен ырғағы үйлесімді болу керек. Және оқушыға тапсырманы орындағанда оқып отырып сырттай жай дауыспен оқу керек. Яғни бала өз дауысын естіп отыру қажет. Олардың есте сақтау қабілеті мен есту мүмкіндігі өте жақсы дамығандықтан айтып берген ақпаратты немесе ауызша оқыған мәліметті сөзбе сөз қайталап беру мүмкіндігі бар.
Кинестетиктер қоршаған ортаны ерекше сезініп, ақпаратты қимыл-қозғалыс, ұстап көру, және баяндаушының жест, мимикасы арқылы қабылдайды. Сондықтан мұндай оқушыларды мұғалім басты назар аударып үнемі мән беріп отырса олардың ақпартты игеру мүмкіндігі де жоғарылайды. (иығынан ұстау, арқасынан қағу, басынан сипалау т.б.).
Жалпы адамдар ақпаратты қабылдау және игеру процесі бір жақты тума қасиет деп айтуға болмайды. Яғни ақпараттарды қабылдау мен игеру жас ерекшелік сипатымен де анықталады. Айтарлық мектеп жасына дейінгі балалар әр затты, процесті танып білуде ұстап көру, дәмін тату сияқты әдістерді пайдаланады, яғни кинестетикалық түйсікке жүгінеді деген сөз. Ал мектеп жасындағы оқушылар үшін ақпаратты қабылдау мен игеру каналдарында есту және көру түйсіктерінің рөлі күшейеді. Сондықтан әр мұғалім баланың қабылдау ерекшелігін зерделеп, мінездемелік қасиеттерін ескере отырып білім берсе оқушының білімді игеру нәтижелілігіне қол жеткізеді. Және ескеру қажет, арнайы меңгерткіңіз келген мәлімет келесі қасиеттерді қамту керек: дәл, толық, құнды, анық және өзекті. Кез-келген ақпарат оқушы қабылдауы басым арнаны пайдалана отырып, жаңа материалды меңгеруге мүмкіндік алады. Сондықтан психологтармен қатар педагогтар да оқушының ақпаратты қабылдау және өңдеу сипатын ескере отырып, төмендегі кеңестерді білгені және оқушыға ұсынғаны жөн:
Визуалдарға кеңес:
Көрнекі құралдарды пайдалану арқылы оқыңыз. (кітап, видео, графика, сурет т.б.)
Оқуды бастамас бұрын практикалық мақсатынды жазып алыңыз, ол сіздің зейініңізді шоғырландыруға көмектеседі.
Егер сізге сөз тіркесін жаттау барысында стикерге жазып үйдің көрнекі жерлеріне жабыстырып қойыңыз. (үстелге, айнаға, шкафқа т.б) немесе сіз кез-келген жерде алып жүруге болатын үлестірмені жасау (блокнот, телефонда сақтау).
Егер сабақ барысында, сөздерді түсіну немесе есте сақтай алмасаңыз мұғалімнен жазып беруді сұраңыз не өзіңіз жазып алыңыз. Дәл осы сәтте көп адамдар сабақты түсіну барысындағы өзі қатесін байқайды және ол өзін түзетуге мүмкіндік алады.
Көптеген визуалдар жеке сабақ оқығанды ұнатады. Сондықтан үй тапсырмасын орындауда басқалардың кедергі жасамайтындай орнын қамтамасыз ету қажет;
Өзіңізге міндетті түрде дәптер немесе компьютерде түрлі файлдар арнаңыз. Онда өтілген сабақ бойынша ақпараттарды жазыңыз және маңызды ақпарттарды түрлі-түсті етіп бөлектеп көрсетіңіз; (маркер , түрлі-түсті стикер қолданыңыз).
Әдетте визуалдар тыныштықта оқығанды жақсы көреді, өйткені тыныштық олардың зейінін жақсы жұмылдыруға мүмкіндік береді. Егер тыныш Фондық музыканы ұнатсаңыз, ол да кері әсер етпейді.
Субтитрмен фильмдерді, презентациялырды қараңыз.
Визуалдар үшін материалды жақсы есте сақтау – фразаларды және сөйлемдерді жазып алу (әрқашан контексте сөздер үйрену) өзі арқылы материалды өткізу, қайталау, түсіну жақсы көмектеседі.
Сонымен бірге тақтада жазылып жатқан мәліметке баса назар аударыңыз, маңызды бөлігін жазып алуға тырысыңыз (мұғалім талап етпесе де).
Сабақ түсіндіріліп жатқан кезде тек мұғалімге қараңыз, ол сіздің зейініңіздің шоғырлануын қамтамасыз етеді.
Меңгерілген материалдың көз алдыңызда образын жасауға тырысыңыз. (мысалы есте сақтауға міндетті сөздің образы, жағдаят немесе факт сипаты).
Өзіндік сөйлеуді, диалогты жаттықтыруда міндетті түрде айнаны пайдаланыңыз. Берілген тапсырманы айна алдында рөлге ене отырып орындап, образдық бейнесін жасауға тырысыңыз.
Аудиалдарға кеңес:
Егер сіз аудиал болсаңыз өзіңіздің мықты жағыңызды қолданыңыз: тыңдау немесе сөйлеу (талқылау, дәріс, аудио тыңдалым, рөлдік ойындар).
Материалды игеруде (сызба, сурет, графика, карта т.б) өзіңізге өте маңызды нәрселерге қорытынды айтыңыз. Егер басқа тілде текст немесе кітап оқығанда дауыстап оқыңыз.
Міндетті түрде есте сақтауға тиіс мәлімет туралы басқаға айтып беріңіз. Teach to learn яғни «егер жаттағың келсе өзгені үйрет» әдісін қолданыңыз.
Есте сақтауға тиіс материалды үлестірмеге жазып алып, уақыт өте келе дауыстап қайталап оқи беріңіз.
Сізге меңгеріліп жатқан білім туралы басқамен бірігіп сөйлесу, талқылау арқылы оқыған тиімді, өйткені ол сізге ақпарат алмасуға және қабылдауға мүмкіндік береді.
Кез-келген жағдайда оқуды бастамас бұрын мақсатыңызды дауыстап айтыңыз. Бұл сіздің қандай әрекеттерді орындауға зейініңізді шоғырландыруға көмектеседі.
Таңдалған сөзді меңгеру үшін онлайн сөздік қолданыңыз және айтылған сөзді бірнеше рет қайталаңыз.
Интернет желісінде жұмыс жасау барысында кез-келген сайтта мәтінді белгілеп алып батырманы басқан кезде диктор сол мәтінді ауызша айтып беретіндей браузерде бағдарламаларды қолданыңыз.
Кинестетиктерге кеңес:
Кинестетиктерге көп қимыл-қозғалыс керек. Кез-келген материалды жаттауда бөлмеде жүріп-жүріп қайталаңыз, есте сақтауға тырысыңыз.
Музыкалық фон пайдаланып көріңіз. (баяу, классикалық музыка)
Сабаққа дайындалатын орныңызды жасаңыз, мысалы үстеліңіздің үстіне жақсы көретін түсіңізбен ыңғайластыру, түрлі әдемі кеңсе тауарларын алыңыз және басқа да декор элементтерін қолданыңыз. Бөлмедегі бұл безендіру сіздің зейініңіздің шоғырлануына және жұмысқа ынталы әрекетіңізге көмектеседі.
Егер сабақ үстінде немесе үй жұмысын орындауда салмақты отыру қиындық келтірсе аяқ-қолыңызға, саусақтарыңызға, буын-білектеріңізге жаттығу жасаңыз.
Егер сөзді, күнді, жылды, есімді, санды, формуланы т.б. есте сақтау керек болса көзіңізді жұмыңыз және ауада немесе кез-келген кеңістікте (жоғары, төмен т.б.) бұл ақпаратты жазыңыз. Және жазып жатқан элементті ойша көріп, естуге тырысыңыз. Егер қажет ақпаратты еске түсіргіңіз келсе, көзіңізді жұмыңыз, оқыған материалды ойша көріп, естуге тырысыңыз.
Үйде кез-келген материалды меңгеруде үнемі үстелде отырмаңыз. Сәкіге, креслоға, диванға немесе еденде ыңғайлы отырып жұмыс жасаңыз.
Оқып жатқанда үзіліс жасаңыз немесе кез-келген белсенді әрекет жасаңыз: 25-30 минут жұмыс, 1-5 минут үзіліс.
Кітапты оқып отырғанда үстелге қоймаңыз, ұстап отырып оқыңыз.
Оқып жатқанда бағыттаушы ретінде қолыңызды немесе саусағыңызды қолданыңыз және ілесіп отырыңыз;
Материалды жаттауда негізгі ойды өз сөзіңмен жазып алуға тырысыңыз (яғни басты идеясын).
Телефоныңызға немесе mp3 плейерға түрлі диалогтарды, аудиокітаптарды жазып алыңыз және серуендеу кезінде, жүгіру кезінде, спортпен айналысқанда тыңдаңыз.
Аудиал оқушылар ырғақты сөйлейді, естіген жеңіл қайталайды, шуға  тез алаңдайды, әңгімешіл, пікірталасты, ойтолғаныстарды  жақсы көреді, оқу барысында сөздерді айтуда еріндерін қозғалтады, өз өзімен сөйлеседі, қарым-қатынас барысында қолын кеудесіне крестеп қояды, ым-ишарасы аз, сөйлесу барысында арақашықтықты орташа ұстайды, кеудесін толтырып тыныстайды. Олардың қарым-қатынаста қолданатын кілтті сөздерді есту, дыбыс шығару, айту, бағыттау, құлақты тұндыру және т.б.
Аудиалдарды оқытуда вариацияны қолдану, лингофон жүйесін қолдану, тыныштық ортасын құру, әңгімелеп беру, өлеңдердің оқу, хормен жауап беру, дыбыстарды талдау, санау мен жазуды жақсы көреді, шет тілдерді жақсы меңгереді.
[bookmark: _GoBack]Визуал оқушылардың ерекшеліктері бейнелерді есіне жақсы сақтайды, оқуда (чтение) жетістікке жетеді, байқағыш, сыртқы түрге бағытталған, шуға алаңдамайды, қимыл қозғалыстары тез және серпінді, тыныс алу тез, ым-ишарасы белсенді, көзін жиі қағады, қысады, қабақтарын түйеді, үнсіздік кезінде еріндері қысаңқы, даусы зор, сөйлесу барысында арақашықтық үлкен болады. Олардың қарым-қатынаста қолданатын кілтті сөздері көру, көрсету, бақылау, бағдарлау, қарау, ашық, бұлдыр және т.б.
Визуал оқушыларды оқытуда сөздер, сызбалар, кезтелер қолдану, мәтін айрықшалау, іс-әрекеттер алгоритмін жазу, оқулық мәтінін өз бетімен оқу, бейнелерді салыстыру және өткенмен байланыстыру, рөлдерге бөліп оқу, өз ойын еркін білдіруге мүмкін беру, жақсы жарықтандыру керек.
Кинестетиктер оқушылардың ерекшеліктері кинестетикалық байланыс-тар арқылы есте сақтайды, оқу барысында саусағымен жүргізіп отырады, жәй сөйлейді,сөздерін түйсік-сезімдермен байланыстырады, бөлшектермен жұмыстануда әлсіз, терең, ырғақты тыныс алады, қимыл - қозғалысы үйлесімді, қарым-қатынаста адамға жанасып өте жақын тұрады,  жиі алға қарай еңкейеді.  сезіну, түйсіну, ұстау, жылынын кетті, салқындап кетті және т.б.
Кинестетик оқушыларды оқытуда жесттер, жанасуларды қолдану, материалды жәй айту, практикалық іс-әрекетпен байланысты тапсырмалар ұсыну, өлең ырғағын қол және аяқпен сүйемелдеу, оқушы сезімін шығарма авторының сезімімен салыстыру керек, сабақ барысында кейде тұрып тұрады немесе отырып жауап беруі мүмкін.

